
Digitála media plána
- rávvagat skuvlii bargobáji doallamii

Oahpásmuva materiálii:
https://ehyt.fi/tuote/digitaalisen-median-suunnitelma-kouluille-saame

Digitála media plána ulbmilin lea nannet nuoraid digiburesveadjima, dan láhkai ahte ovddidit 
skuvlla digirusttegiidda laktáseaddji njuolggadusaid ja geavadagaid. Dušše oahppodiimmuid 
telefongildosat eai leat doarvái buorit čovdosat nuoraid digihástalusaide. Go skuvllaid 
njuolggadusat plánejuvvojit, galggašii guorahallat viidásabbot, makkár doarjaga nuorat 
áibbašit. Materiála, man Pause lea válmmaštallan, veahkeha skuvlla gieđahallat digiárgga 
systemáhtalaččat ja dárkkodit rusttegiid geavaheami máŋggabealagit.

Digitála media plána ollašuhttin

• Digitála media plána huksejuvvo bargobádjebeaivvi birra, man áigge gieđahallo ja
girjejuvvo skuvlla dalá dilli, njuolggadusat, geavadagat ja dain gulahallan.

• Ulbmilin lea bisánit dárkkodit, doibmetgo dálá geavadagat, ja mo daid sáhtášii
ovddidit dan láhkai ahte nuoraid oppalaš digiburesveadjin buorránivččii.

• Vástádusat čohkkejuvvojit čielga ja deahtta báhkkii, man sáhttá geavahit
gulahallanmateriálan oahppiide, fuolaheaddjiide ja bargiide.

Pause materiálabáhkkii gullet

1. Rávvagat skuvlii bargobáji doallamii
2. Jearaldatráidu bargobádjái
3. Duogášmateriála bargobádjái
4. Gárvves vuođut plána birra gulahallamii

Bargobáji válmmaštallan

• Bargobádji bistá sullii guokte diimmu, muhto skuvla sáhttá dárbbu mielde
nuppástahttit ollisvuođa vástidit iežas dárbbuid.

• Bargobádjái gánneha bovdet vejolašvuođaid mielde máŋggabealagit
ovddasteaddjiid skuvlla bargiin (rektorat, oahpaheaddjit, kuráhtorat,
dearvvašvuođadikšárat), skuvlla oahppiin ja oahppiid fuolaheaddjiin.

• Skuvla vállje ovtta olbmo jođihit bargobáji ja čállit vástádusaid bargobáji
jearaldagaide.

• Skuvla vállje ovtta olbmo muddet vástádusaid vuođul digitála media plána
gulahallanmateriála gárvvisin.

https://ehyt.fi/tuote/digitaalisen-median-suunnitelma-kouluille-saame

Jearaldatráidu bargobádjái
• Jearaldatráidu lea gárvves diaráidu ovdanbuktima várás bargobádjedilálašvuođas. 

Ulbmilin lea kártet, man čielgasat skuvlla njuolggadusat ja geavadagat digirusttegiid 
ektui leat ja man bures dat doibmet, ja maiddái suokkardallat, mo daid sáhtášii 
buoridit.

• Diain lea oanehis láidehus materiálii, mas ovdanbuktit digitála media plána ulbmila ja 
čájehit ovdamearkkaid barggu loahppabohtosis.

• Jos oassálastit leat doarvái, sin gánneha vuos juohkit unnit joavkkuide smiehttat 
vástádusaid jearaldagaide ja veardidit de jearaldagaide ožžojuvvon vástádusaid 
gaskaneaset. Ná oažžut maiddái lassedieđuid das, man ovttalágan áddejumit bargiin, 
oahppiin ja fuolaheaddjiin leat skuvlla njuolggadusain ja geavadagain.

• Bargobájis figgat sihke dárkkodit gárvves njuolggadusaid ja suokkardallat main áššiin 
galggašii vel oktasaččat soahpat. Buot áššiide ii leat ulbmilinge sáhttit vástidit 
vuđolaččat, muhto čállit bajás evttohusaid vai skuvla čoavdá daid.

• Bargiid ovddasteaddji čállá bajás vástádusaid, evttohusaid ja dehálaš fuomášumiid 
bargobájis.

Duogášmateriála bargobádjái
• Duogášmateriálas bargobáji ordnejeaddji gávdná gálduid, lassedieđuid ja 

joatkkajearaldagaid bargobáji jearaldatráiddu doarjjan.

• Gáldomateriálaid sáhttá ávkkástallat ságastallama ovddideapmái, njuolggadusaid ja 
geavadagaid dárbbu ákkastallamii ja gárvves digitála media plána čohkkemii.

• Mielde lea oanehis láidehus, man sáhttá ávkkástallat go ovdanbuktá bargobáji.

Gárvves vuođut plána birra gulahallamii
• Báhkka sisttisdoallá Pause visuála vugiin dahkkojuvvon 

gárvves ovdamearkkaveršuvnnaid ja ieš devdojuvvon 
vuođuid olggosčálihuvvon plána dahkamii.

• Mielde lea plána lassin gárvves plakáhta, man skuvla sáhttá 
ovdamearkan čálihit olggos ja bidjat váccahagaide.

• Teavsttaid lea álkimus muddet Adobe prográmmain, muhto 
sáhtát geavahit maiddái nuvttá 
govvagieđahallanprográmmaid teavsttaid lasiheapmái.

• Materiálain geavahuvvon fonta lea Montserrat. Amma it 
geavat Pause visuála materiálaid eará dárkkuhusaide! 




